
Merlərin Razılaşması – Şərq Tərəfdaşlığı

Daha ədalətli, iqlimə qarşı neytral Avropa  və Şərq Tərəfdaşlığı regionu üçün fəaliyyətin gücləndirilməsi
[image: ]
Biz, bütün Şərq Tərəfdaşlığı regionunun merləri, bununla iqlim cəhdlərimizi gücləndirir və qlobal temperatur artımını Paris Sazişinin ən yüksək hədəfindən, 1,5℃-dən aşağı saxlamaq üçün birgə səylə elmin diktə etdiyi tempdə fəaliyyət göstərməyi öhdəmizə götürürük. 

Artıq illərdir ki, şəhərlər iqlim və ekoloji problemlərini imkanlara çevirir. Bunu əsas prioritet etmək vaxtı gəlib çatmışdır.

Merlərin Razılaşması - Şərq imzalayanları kimi biz hamını bu səfərə aparmağı öhdəmizə götürürük. Biz təmin edəcəyik ki, siyasətlərimiz və proqramlarımız heç kimi və heç bir yeri geridə qoymasın.

İqlim-neytral Şərq Tərəfdaşlığı regionuna keçid cəmiyyətlərimizin bütün sahələrinə təsir edəcək. Yerli liderlər olaraq ədalətliliyi və inklüzivliyi təmin etmək üçün bu təsirlərə diqqət yetirməliyik. Biz yalnız ədalətli, inklüziv və dünya vətəndaşlarına və planetimizin resurslarına hörmətlə yanaşan keçidi təsəvvür edə bilərik.

Vizyonumuz  ondan ibarətdir ki, 2050-ci ilə qədər biz hamımız ucuz, təhlükəsiz və sabit enerjiyə çıxışı olan karbonsuz və dayanıqlı şəhərlərdə yaşayacağıq. Merlərin Razılaşması hərəkatının bir hissəsi olaraq, biz ədalətli keçidi təmin etmək üçün əsas fəaliyyət kimi  (1) ərazimizdə istixana qazı emissiyalarını azaltmağa, (2) iqlim dəyişikliyinin mənfi təsirlərinə davamlılığı artırmağa və buna hazırlaşmağa və (3) enerji yoxsulluğu ilə mübarizə aparmağa davam edəcəyik.

Biz tam olaraq dərk edirik ki, bütün Şərq Tərəfdaşlığı ölkələri, regionları və şəhərləri keçid dövrünün müxtəlif mərhələlərindədir və Paris Sazişində göstərilən hədəflərə çatmaq üçün hər birinin öz resursları var. Biz iqlim böhranı ilə mübarizədə kollektiv məsuliyyətimizi bir daha etiraf edirik. Çoxsaylı çağırışlar idarəetmənin bütün səviyyələrində güclü siyasət tədbirlərini tələb edir. Merlərin Razılaşması, hər şeydən əvvəl, yerli həlləri paylaşan və bu vizyona nail olmaq üçün bir-birini ruhlandıran,  məqsədlərinə sadiq Merlərin  hərəkatıdır.

Biz aşağıdakı tədbirləri həyata keçirməklə üzərimizə düşəni yerinə yetirməyi öhdəmizə götürürük: 

1. Aİ-nin məqsədlərinə uyğun və ən azı milli hədəflərimiz qədər iddialı orta və uzunmüddətli hədəfləri təyin etməyi ÖHDƏMİZƏİ GÖTÜRMƏK. Məqsədimiz  Merlərin Razılaşması Şərq İdarə Heyəti tərəfindən müəyyən edilmiş minimum hədəfləri nəzərə alaraq, 2050-ci ilə qədər iqlim neytrallığının iddialı məqsədinə nail olmaq üçün səy göstərməkdir[footnoteRef:1]. Mövcud fövqəladə iqlim vəziyyətini nəzərə alaraq, biz iqlim tədbirlərini prioritetimizə çevirəcək və bunu vətəndaşlarımıza çatdıracağıq. [1:  Şərq Tərəfdaşlığı regionunda Merlərin Razılaşmasını imzalayanlar üçün istixana qazlarının azaldılması üzrə qəbul edilmiş yeni hədəflərin təfərrüatlarını əks etdirən Qoşulma Formasının Əlavəsinə baxın.] 


2. Bu vizyonun həyata keçirilməsinə və sosial və iqtisadi sistemlərimizin transformasiyasına vətəndaşlarımızı, biznes qurumlarımızı və hökumətlərimizi bütün səviyyələrdə CƏLB  ETMƏK. Bu məqsədlərə çatmağımıza kömək edəcək bütün tərəflərlərlə yerli iqlim paktı hazırlamağı nəzərdə tuturuq.

3. Düzgün istiqamət almaq  və lazımi keçidi sürətləndirmək üçün indi və birlikdə HƏRƏKƏT  ETMƏK. Hədəflərimizə çatmaq üçün müəyyən edilmiş müddətlərdə fəaliyyət planı hazırlayacağıq, həyata keçirəcəyik və hesabat verəcəyik. Planlarımıza, inkluziv qalaraq, iqlim dəyişikliyinin təsirinin azaldılması və ona uyğunlaşma ilə bağlı müddəalar daxil olacaq.

4. Bir-birini həvəsləndirmək üçün ŞT regionunda və onun xaricində bələdiyyə sədrləri və yerli liderlərlə ŞƏBƏKƏ QURMAQ. Biz onları dünyanın harasında olurlarsa olsunlar, burada təsvir olunan məqsədləri və vizyonu qəbul etsələr, Qlobal Merlərin Razılaşması hərəkatında bizə qoşulmağa təşviq edəcəyik.

Biz, Merlərin Razılaşması - Şərq imzalayanları, təsdiq edirik ki, indiki və gələcək nəsillərin rifahını təmin etmək üçün bu gün addımlar ata (Öhdəmizə götürmək, İşə cəlb etmək, Hərəkət etmək, Şəbəkə qurmaq) bilərik . Biz birlikdə baxışımızı reallığa çevirmək üçün çalışacağıq.

[image: ]Biz öz hədəflərimizin səviyyəsinə uyğun olan siyasət, texniki və maliyyə resurslarını təmin etmək üçün milli hökumətlərimizin və Avropa institutlarının dəstəyinə ümid edirik. 




Bu öhdəliyi imzalayan şəxsin adı və vəzifəsi
Bələdiyyə şurası və ya eyni qurum tərəfindən  səlahiyyət verilib                                   gün / ay / il                                                                                 


_______________________________
(imza)

İmzalayan orqanın adı və tam ünvanı 
Əlaqələndirici şəxsin adı, e-poçt ünvanı və telefon nömrəsi

